
ᐊᕐᕌᒍ ᕿᒥᕐᔪᔭᐅᕙᓪᓕᐊᔪᖅ 

 

▪ ᐱᒋᐊᕈᑎᖃᕋᑦᑕ ᑕᒪᑐᒪᓂ ᐊᕐᕌᒍᒥ ᐱᐅᓈᖅᑎᓪᓗᒋᑦ ᑮᓇᐅᔭᖃᕐᓂᕆᔭᐅᔪᑦ ᖃᓄᐃᓕᖓᓂᖏᓐᓂ 

ᓯᕐᓚᕈᓘᒐᓗᐊᖅ ᑕᒪᐃᑎᒍᑦ ᐊᐅᓚᔾᔪᑎᑦ ᑮᓇᐅᔭᖏᑦ ᐊᒥᐊᒃᑯᖃᕐᓗᑎᒃ ᑕᐅᕙᓂ ᑎᓯᐱᕆ 31, 2019-ᒥ. 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᐱᖁᓯᕐᒥᒍᑦ ᐱᓕᕆᒋᐊᓱᖑᒻᒪᑕ ᐊᐅᓚᔾᔪᑎᒥᒍᑦ 

ᓴᓂᕐᕙᐃᓂᕐᒥᓂ ᐊᒻᒪᓗ ᐊᑐᓕᓲᖑᓪᓗᑎᒃ ᑮᓇᐅᔭᕆᔭᐅᓂᐊᖅᑐ ᑐᙵᕕᒋᓗᓂᒋᑦ ᐱᖁᕐᒥᒍᑦ 

ᒥᒃᓴᐅᓴᒃᓯᓚᐅᕐᒪᑕ ᐃᓚᒋᔭᐅᔾᔪᑎᓕᑦ ᐊᒻᒪᓗ ᑭᒃᑯᑐᐃᓐᓈᕈᓐᓃᖅᑎᑕᐅᓗᑎᒃ ᐱᓕᕆᐊᖑᓂᖏᑦ ᐱᔭᕇᒃᓯᒍᑎᑦ 

ᑮᓇᐅᔭᓕᐊᖑᔪᓂ. ᓄᕙᒡᔪᐊᕐᓇᖅ-19 ᓇᓗᓇᐃᔭᕈᑎᖓ ᐱᐅᓈᖏᑦᑐᒃᑯᑦ ᐊᒃᑐᐃᓚᐅᖏᒻᒪᑦ ᐅᕙᒍᑦ ᑕᒪᐃᑎᒍᑦ 

ᐃᓚᒋᔭᐅᔾᔪᑎᓕᓐᓂᑦ ᑮᓇᐅᔭᓕᐊᖑᔪᓂᒃ ᑕᒪᓐᓇᓗ ᓇᓗᓇᖅᓯᓪᓗᓂ ᑕᐃᒫᔅᓴᐃᓐᓇᓕᔪᒥᒃ ᐱᖃᕆᐊᖃᕐᒪᑦ 

ᒪᓕᒐᖅᑎᒍ ᐱᔨᔅᓯᕈᑎᓂᒃ. ᐊᓯᖏᑎᒍ ᐱᓕᕆᐊᖑᖁᔭᐅᔪᑦ ᓴᓇᔭᒃᓴᖁᑎᓅᖓᔪᑦ ᐊᐃᑦᑑᓯᐊᑦ 

ᐊᒻᒪᓗ ᐃᑲᔪᖅᑕᐅᒍᑎᑦ ᐊᖏᖃᑎᒋᒍᑎᖏᑦ, ᐃᓚᒋᔭᐅᔾᔪᑎᓕᓐᓄᑦ ᑮᓇᐅᔭᓕᐊᑦ ᐅᑯᓇᖓᑦ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᑮᓇᐅᔭᖃᐅᑎᑐᐊᕆᒻᒪᒋᑦ ᑮᓇᐅᔭᓕᐊᓂ; ᑕᐃᒪᐃᒻᒪᑦ, ᑲᒪᑦᑎᐊᕐᓂᖅ 

ᐸᕐᓇᖕᓂᕐᒥ ᐊᓯᕈᒃᓯᒪᖏᒻᒪᑦ ᐱᓕᕆᔾᔪᓯᓪᓗᐊᖑᓱᖅ ᑕᓐᓇᓗ ᑭᖑᕙᓯᓕᖅᑎᑦᑎᒐᔭᕐᒪᑦ ᐱᑐᐃᓐᓇᐅᖏᑦᑐᓂᒃ 

ᓴᓇᔭᒃᓴᓂᒃ ᐊᒻᒪᓗ ᐊᑐᐊᒐᕐᓅᖓᔪᓂᒃ ᐱᕙᓪᓕᐊᑎᑕᐅᔪᓂᒃ. 2020-ᒥ, ᓯᕗᒧᒋᐊᒍᓐᓇᖅᓯᓚᐅᕋᑦᑕ 

ᐊᒥᓱᑲᓪᓚᓐᓂ ᐱᒻᒪᕆᐊᓕᓐᓂ ᓴᓇᔭᒃᓴᖁᓂ ᐃᓚᒋᔭᐅᓪᓗᑎᒃ: 

- ᐱᕙᓪᓕᐊᑎᑦᑎᓂᖅ ᐃᓕᓐᓂᐊᖅᑎᓂᒃ ᐱᖁᔭᓕᕆᓂᕐᒥ ᖃᕋᑕᐅᔭᒃᑯᑦ ᑐᒃᓯᕋᐅᑎᓂᒃ ᐱᓕᕆᓂᕐᒥᒃ 

ᑕᒪᓐᓇᓗ ᐱᒋᐊᖅᑎᑕᐅᓚᐅᖅᑐᓂ ᐊᑐᓚᐅᖅᑐᒥ ᕕᕝᕗᐊᕆ 2021-ᒥ. ᐊᑦᑕᕐᓇᐃᖅᓯᒪᔪᒧᑦ 

ᖃᕋᑕᐅᔭᒃᑯᑦ ᐊᑎᓕᐅᕈᓯᑦ ᐊᒻᒪᓗ ᐊᖏᖅᓯᒍᑎᑦ ᐃᓚᓕᐅᑎᔭᐅᓚᐅᕐᒪᑕ ᓴᓇᓯᒪᓂᖓᓄᑦ ᑖᔅᓱᒪ ᓄᑖᖅ 

ᖃᕋᑕᐅᔭᒃᑯᑦ ᐱᓕᕆᓂᐅᑉ ᐱᓕᕆᐊᖃᕋᓱᐊᕐᓗᓂ ᐱᓕᕆᐊᕆᔭᕐᓂᖅᓯᑎᑦᑎᒍᑎᖓᓂᒃ 

ᐃᓘᓐᓇᓕᒫᖓᓂᑦ ᐱᓕᕆᐊᖑᔫᑉ. ᑕᕐᕆᔮᒃᓴᓕᐅᕐᓂᖅ ᐋᖅᑭᒃᑕᐅᓚᐅᕐᒥᔪᑦ ᐃᖃᓇᐃᔭᕐᕕᖁᑎᒥ 

ᐃᓚᒋᔭᐅᓪᓗᓂ ᐃᑲᔪᖅᓱᐃᒍᑎ ᓴᓇᕐᕈᑕᐅᓪᓗᓂ. ᓇᓗᓇᖏᑦᑐᖅ, ᐃᓕᑉᐹᓪᓕᖅᑐᒪᕆᐋᓗᓚᐅᕋᑦᑕ 

ᑕᒪᑐᒪᓂ ᐊᓂᒍᖅᑐᒥ ᐊᕐᕌᒍᒥ ᐊᒻᒪᓗ ᓂᕆᐅᒃᐳᒍᑦ ᐊᑐᓕᖅᑎᑦᑎᓂᐋᕐᓂᑦᑎᓐᓂᒃ ᑕᒪᒃᑯᓂᖓ 

ᐋᖅᑭᒃᓱᖅᓯᒪᓂᐅᔪᓂᒃ ᐃᓘᓐᓇᓕᒫᖏᓐᓄᑦ ᐃᓚᒋᔭᐅᔾᔪᑎᓕᓐᓄᑦ ᑐᕌᖓᔪᓂᒃ ᐱᓕᕆᓂᐅᔪᓄᑦ;  

- ᓴᓇᔭᐅᓂᖓ ᑕᒪᐃᑎᒍᑦ ᐱᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᓴᓇᕐᕈᑎ ᐊᑐᖅᑕᐅᓂᐋᕐᓗᓂ ᑐᙵᕕᐅᓗᓂ 

ᖃᕋᑕᐅᔭᒃᑰᕐᕕᑦ ᑕᒪᒃᑭᖏᓐᓄᑦ ᐃᓕᓐᓂᐊᖅᑎ ᐱᖁᔭᓕᕆᓂᕐᒥ (ᐱᓕᕆᑦᑎᐊᕈᓐᓇᕐᓂᖃᕆᐊᓕᒻᒧᑦ) 

ᐊᒻᒪᓗ ᐱᔭᐅᒍᓐᓇᖅᑎᑕᐅᓗᓂ ᐃᓘᓐᓇᖏᓐᓄᑦ ᐃᓚᒋᔭᐅᔪᓄᑦ ᐃᓚᒋᔭᐅᑎᑕᐅᓗᓂ 

ᐃᖃᓇᐃᔭᖅᑎᓚᕆᒻᒧᑦ ᐱᕙᓪᓕᐊᑎᑦᑎᒍᑎᒧᑦ;  

- ᐋᖅᑭᒃᓱᖅᑕᐅᓂᖓ ᐊᔪᕆᒃᓯᐅᔨᓯᒪᔪᑦ ᐅᖃᓕᒫᒐᕐᓄᑦ ᓱᒋᐊᖅᑕᐅᔾᔪᑎᓅᖓᔪᓄᑦ 

ᖃᐅᔨᓇᓱᐊᖅᑕᐅᔪᓄᑦ ᒪᓕᒃᑕᐅᓂᐊᕐᓗᓂ ᐊᔪᕈᓐᓃᖅᓴᑎᑦᑎᓂᕐᒧᑦ ᑕᕐᕆᔮᒃᓴᒧᑦ ᖃᐅᔨᓇᓱᐊᖅᑎᐅᔪᓄᑦ 

ᐋᖅᑭᒃᓱᖅᑕᐅᓯᒪᓗᓂ ᐃᖃᓇᐃᔭᕐᕕᖁᑎᒥ ᐃᑲᔪᖅᑕᐅᓗᑎᒃ ᐅᑯᓇᖓᑦ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᐃᓚᒋᔭᐅᔪᓂᒃ ᐱᓕᕆᖃᑕᐅᔪᓂᒃ ᓴᒋᐊᖅᑕᐅᔾᔪᑎᓂ ᑲᑎᒪᔨᕋᓚᓂᑦ. 

ᖁᔭᒋᔭᕗᑦ ᐃᓘᓐᓇᑎᒃ ᓱᒋᐊᖅᑕᐅᔪᑎᓂ ᑲᑎᒪᔨᕋᓛᓂᒃ ᐃᓚᒋᔭᐅᔪᑦ ᑕᐅᒃᑯᐊ ᐱᔭᐅᑎᑦᑎᓚᐅᖅᑐᑦ 

ᑭᐅᓪᓗᑎᒃ ᐊᒻᒪᓗ ᐃᒪᐃᓘᖅᑯᔨᓪᓗᑎᒃ;  

- ᐃᓚᒋᔭᐅᓗᓂ, ᐊᖏᔪᐋᓗᒻᒥᒃ ᐱᓕᕆᒋᐊᓕᕐᓂᐅᔪᑦ ᐊᑐᖅᑕᐅᓚᐅᕐᒪᑕ ᓯᕗᒧᐋᒋᐊᕈᑕᐅᓕᕐᓗᑎᒃ 

ᐊᒥᓱᑲᓪᓚᓐᓂ ᐊᑐᕆᐊᖃᒃᓯᒪᔪᑐᖃᐅᓕᖅᑑᒐᓗᐊᓂ ᐋᖅᑭᒋᐊᖅᑕᐅᔾᔪᑎᖏᓐᓂᒃ ᒪᓕᒃᑕᐅᖁᔭᐅᔪᓄᑦ 

ᐊᒻᒪᓗ ᒪᓕᒐᖅᑎᒍ ᐱᓕᕆᔨᓚᕆᐅᓂᕐᒧᑦ ᒪᓕᒐᕐᒥ. ᓄᕕᐱᕆ 26 ᐊᔾᔨᐅᖏᑦᑐᒃᑯᑦ ᑲᑎᒪᓂᖅ 

ᐱᕕᖃᒃᑎᑦᑎᓚᐅᕐᒪᑕ ᐊᑐᖅᑕᐅᓕᕋᔭᕐᓗᑎᒃ ᐊᒥᓱᑲᓪᓚᐃᑦ ᐋᖅᑭᒋᐊᖅᑕᐅᔪᑦ ᒪᓕᒃᑕᐅᖁᔭᐅᔪᓂ. 

ᖁᔭᓐᓇᒥᖅᑕᒃᑲ ᒪᓕᒃᑕᐅᖁᔭᐅᔪᓂ ᑲᑎᒪᔨᕋᓛᑉ ᐱᓕᕆᑦᑎᐊᕋᓱᐊᕐᓂᖏᑦ 

ᐊᒻᒪᓗ ᐱᓕᕆᒍᒪᑦᑎᐊᕐᓂᖏᑦ;  

- ᐊᑯᓂ ᑕᒡᕙᐅᔪᓂ ᓴᓇᔭᒃᓴᑦ ᐱᔭᕇᒃᑕᐅᓂᐊᕐᓂᖏᓐᓂᒃ ᐱᓕᕆᒍᒪᑦᑎᐊᕐᓂᖏᓐᓄᑦ 

ᐃᓕᖅᑯᓯᖃᑦᑎᐊᕋᓱᐋᕐᓂᕐᒧ ᐊᒻᒪᓗ ᒪᓕᒐᖅᑎᒍ ᐱᓕᕆᖃᑦᑕᕐᓂᕐᒧᑦ ᑲᒪᑎᔨᕋᓛᑦ. ᐱᔭᕇᒃᑕᐅᒍᑎᖏᑦ 

ᑕᒪᒃᑮᒃ ᐱᖁᔭᖅᑎᒎᖓᖁᔭᐅᔪᑦ ᐊᒻᒪᓗ ᐃᓚᒃᑲᓐᓂᖏᓐᓄᑦ ᑎᑎᖅᑕᐅᓯᒪᔪᑦ ᕿᒥᕐᕈᔭᐅᓂᖏᑦ 

ᒫᓐᓇ ᐱᔭᐅᓯᒪᓕᕐᒪᑕ ᐃᓚᒋᔭᐅᔾᔪᑎᓄᑦ ᑕᕝᕙᓂ ᐊᕐᕌᒍᑉ ᐊᕐᕌᒍᑕᒪᑦ ᑕᒪᐃᑎᒍᑦ ᑲᑎᒪᓂᕐᒥ (AGM). 

ᐱᖃᓯᐅᑎᔭᐅᓂᖏᑦ ᐊᖏᓈᖅᓯᒪᔪᓂ ᑐᒃᓯᕌᖑᓯᒪᔪᓄᑦ ᑎᑎᖅᓯᕕᓐᓂᒃ ᐃᓄᐃᑦ ᐃᓕᖅᑯᓯᖓᓂ 

ᐊᒻᒪᓗ ᐃᑦᑕᕐᓂᓴᕋᔭᓂ ᐱᓕᕆᐊᖑᓯᒪᔪᑐᖃᐅᒋᐊᖃᓕᕋᓗᐊᕐᒪᑕ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᓄᓇᕘᒥ (LSN) ᑲᒪᒋᔭᐅᒋᐊᓕᓐᓂ ᓇᓗᓇᐃᖅᑕᐅᑎᓪᓗᒋᑦ ᐊᒻᒪᓗ ᐱᔭᐅᑎᑦᑎᒐᓱᐊᕐᓗᑎᒃ 

ᐃᓕᖅᑯᓯᒃᑯᑦ ᓈᒪᒃᑐᓂᒃ ᐃᓕᓐᓂᐊᕐᓂᕐᒥᒃ ᐱᕕᒃᓴᖃᒃᑎᑕᐅᓗᑎᒃ. ᑲᔪᖏᖅᓴᖅᐸᔅᓯ 

ᑐᓴᖅᑕᐅᑎᑦᑎᖁᓪᓗᓯ ᐃᓱᒪᒋᔭᔅᓯᓐᓂᒃ ᐊᒻᒪᓗ ᖃᓄᐄᓗᖁᔨᔾᔪᑎᔅᓯᓐᓂᒃ ᐃᓚᒋᔭᐅᓂᐊᕐᓗᑎᒃ 

ᐊᑐᖅᑕᐅᓂᐊᑐᐃᓐᓇᖅᑐᒥ ᐊᐱᖅᓱᕐᓂᐅᓂᐋᖅᑐᒥ;  

- ᐃᓚᒋᔭᐅᔾᔪᑎᑦ ᐊᒻᒪᓗ ᓇᓗᓇᐃᖅᓯᓂᕐᒧᑦ ᑲᑎᒪᔨᕋᓛᑦ (MAC) ᐱᓕᕆᖁᔭᐅᒻᒪᑕ ᐱᓪᓗᐊᑕᐅᔪᓂᒃ 

ᒪᓕᒐᖅᑎᒎᕆᐊᖃᒃᑐᓂᒃ ᑲᒪᒋᔭᖃᕐᓂᕐᒥᒃ ᐊᒻᒪᓗ ᐃᒃᐱᒍᓱᑦᑎᐋᕐᓗᑎᒃ ᕿᒥᕐᕈᓂᕐᒥᓐᓂ 

ᑐᒃᓯᕋᐅᑎᒋᔭᐅᔪᓂᒃ ᐊᒻᒪᓗ ᐱᔭᐅᑎᑦᑎᓗᑎᒃ ᐊᑐᓕᖁᔨᔾᔪᑎᓂᒃ ᑭᖑᕙᓯᖏᓪᓗᑎᒃ. ᑕᒪᓐᓇᐅᑎᓪᓗᒍ 

ᐱᓕᕆᖃᑎᒋᓐᓂᖏᑦ ᐃᓕᓐᓂᐊᖅᑎᑦ ᓄᓇᕗᒦᖓᖅᓯᒪᔪᑦ ᐱᖁᔭᖅᑎᒍ ᐃᓕᓴᒍᑎᑦ, ᐱᕕᖃᓕᓚᐅᕋᒪ 

ᐃᖃᓇᐃᔭᖃᑎᒋᑦᑎᐊᕐᓗᒍ ᑲᑎᒪᔨᕋᓛᑉ ᐃᒃᓯᕙᐅᑕᖓ, ᐊᓕᔅᓴ ᕼᓪᓚᓐ, ᐊᒻᒪᓗ ᓂᕈᐅᑦᑎᐊᖅᐳᖓ 

ᐃᑲᔪᕐᓂᐊᕐᓗᒋᑦ ᐃᓚᒋᔭᐅᔾᔪᑎᑦ ᐊᒻᒪᓗ ᓇᓗᓇᐃᖅᓯᓂᕐᒧᑦ ᑲᑎᒪᔨᕋᓛᑦ (MAC) 

ᓯᕗᓪᓕᐅᑎᒋᐊᓕᖁᑎᖏᑦ ᐊᒻᒪᓗ ᐱᓕᕆᒋᐊᕐᓂᕐᒧᑦ ᐸᕐᓇᒍᑎᑦ ᑕᐃᒃᑯᓂᖓ ᐱᖃᓯᐅᔾᔨᔪᓂᑦ 

ᕿᒥᕐᕈᓂᐅᔪᓂᒃ ᑲᓇᑕᓕᒫᒥ ᓇᓗᓇᐃᖅᓯᓂᕐᒧᑦ ᐱᓕᕆᔾᔪᑎᓕᐊᕆᓯᒪᔪᓂᒃ, ᖃᓄᖅ 

ᖃᐅᔨᓴᖅᓯᒋᐊᖃᕐᒪᖔᑕ ᑐᒃᓯᕋᐅᑎᓕᐅᖅᓯᒪᔪᓂᒃ ᐱᕋᔭᒃᓯᒪᓗᑎᒃ ᓇᓗᓇᐃᖅᑕᐅᓯᒪᔪᓄᑦ 

ᐊᒻᒪᓗ ᐱᕙᓪᓕᐊᑎᑕᐅᑎᓪᓗᒍ ᐃᓚᒋᔭᐅᔾᔪᑎᓕᑦ ᐊᒻᒪᓗ ᓇᓗᓇᐃᖅᓯᓂᕐᒧᑦ ᑲᑎᒪᔨᕋᓛᑦ 

ᐊᔪᕆᒃᓯᐅᔾᔨᓯᒪᔪᓂᒃ ᑕᒪᒃᑭᖏᓐᓄᑦ ᐃᖃᓇᐃᔭᕐᕕᖁᑎᓂ ᐱᓕᕆᔾᔪᑕᐅᓇᓱᐊᖅᑐᓂᒃ 

ᐊᒻᒪᓗ ᑐᒃᓯᕋᐅᑎᓕᐅᖅᓯᒪᔪᓄᑦ. 

- ᐱᑕᖃᕐᒪᑦ ᐊᖏᔪᒥᒃ ᓂᕆᐅᒋᔭᒃᓴᑦᑎᐊᕙᒻᒥᒃ ᑮᓇᐅᔭᓕᕆᔨᒃᑯᑦ ᑲᑎᒪᔨᕋᓛᖏᑦ ᑲᔪᓯᒻᒪᑕ 

ᐃᖃᓇᐃᔭᖃᑎᖃᕐᓂᕐᒥᓐᓂ ᕈᐃᔪ ᑮᓇᐅᔭᑯᕕᒻᒥᒃ RBC ᐱᔪᓐᓇᕐᓂᕐᔪᐊᓕᑦ 

ᐃᓱᒫᓗᓇᖅᑐᒥᑕᐃᓕᒪᑎᑦᑎᔨᒃᑯᓐᓂᒃ ᐱᐅᓂᖅᓴᐅᓕᖁᓪᓗᒍ ᑕᓱᐃᑎᑕᐅᓂᖏᑦ ᐅᑯᓇᓂ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᐊᑐᕈᒫᕐᓂᐊᖅᑐᓕᐅᕐᓂᕐᒥ ᑖᒃᑯᐊᓗ 

ᐱᕕᖃᒃᑎᑦᑎᓂᐊᕐᒪᑕ ᐱᔪᓐᓇᖅᓯᒐᔭᕐᓗᑎᒃ ᑕᐅᕗᖓᒃᑲᓐᓂᖅ ᐱᑐᐃᓐᓇᐅᖏᑦᑐᓂᒃ ᓴᓇᔭᒃᓴᓂᒃ, ᓲᕐᓗ 

ᒪᑯᓂᖓ ᖃᕋᑕᐅᔭᒃᑯᑦ ᐃᓄᒃᑎᑐᑦ ᒪᓕᒐᖅᑎᒍ ᐅᖃᐅᓯᖅᑕᖁᑎᓂᒃ ᐊᒻᒪᓗ ᐊᑐᖅᑕᐅᓪᓗᐊᑕᓴᓂᒃ 

ᐅᖃᓪᓚᖃᑎᒋᓐᓂᕐᒥᒃ ᐃᓕᓐᓂᐊᕐᓗᑎᒃ, ᐊᒻᒪᓗ ᑲᔪᓯᓗᑎᒃ ᐱᐅᓂᖅᓴᐅᓕᖅᑎᑦᑎᓗᑎᒃ ᑕᒪᐃᑎᒍᑦ 

ᑐᓴᐅᒪᔾᔪᑎᒃᓴᑦ ᐋᖅᑭᑦᑎᐊᖅᓯᒪᒋᐊᓕᓐᓂᒃ (IT) ᐊᑐᖅᑕᐅᓪᓗᐊᑕᓱᓂᒃ ᐋᖅᑭᒃᓱᖅᓯᒪᔪᓂᒃ. 

ᖁᔭᒋᓪᓗᑎᒍ ᓵᓐᑕᕼᐃ ᓴᐅᕆ, ᑐᖓᓕᖅ−ᐊᖓᔪᖃᒧᑦ; ᐅᕈᒪᓐ ᑎᔨᐅᕙ, ᑮᓇᐅᔭᓕᕆᔨ; 

ᐊᒻᒪᓗ ᑲᑎᒪᔨᕋᓛᖑᖃᑕᐅᔪᖅ, ᑲᐃᓪ ᑎᔭᖕ, ᑖᓐᓇᓗ ᑲᔪᓯᓪᓗᓂ ᓯᕗᓕᖅᓯᒻᒪᑦ ᑖᔅᓱᒥᖓ ᐱᒻᒪᕆᐊᓗᒻᒥᒃ 

ᐃᖃᓇᐃᔭᒥᒃ. 

▪ ᐱᒋᐊᖅᑎᑕᐅᑎᓪᓗᒍ ᐃᓚᒋᔭᐅᔾᔪᑎᒧᑦ ᓇᓕᖃᖃᕐᕕᒃ ᓇᓗᓇᖏᑦᑎᐊᓕᖅᑎᑦᑎᔪᖅ, ᓇᓗᓇᐃᖅᓯᓚᐅᕋᑦᑕ 

ᐊᒥᓱᑲᓪᓚᓐᓂᒃ ᓄᑖᓂᒃ ᓴᓇᓯᒪᓂᓕᓐᓂᒃ ᐊᑐᓕᖅᑎᓐᓂᐊᖅᑕᑦᑎᓐᓂᒃ ᑭᖑᓪᓕᐅᓂᐊᖅᑐᓄᑦ ᐃᓚᒋᔭᐅᔪᑎᓄᑦ 

ᓄᑖᕈᕆᐊᖅᓯᒍᑎᓂᒃ. ᑕᒪᒃᑯᐊ ᐱᖃᓯᐅᔾᔨᒻᒪᑕ ᐃᒻᒥᒃᑰᖓᓂᖓᓂᒃ ᐅᓂᒃᑳᓕᐅᕐᕕᐅᖁᓪᓗᒍ 

ᑲᔪᓯᓗᑎᒃ ᒪᓕᒐᖅᑎᒍ ᐃᓕᓐᓂᐊᕐᓂᕐᒥᒃ (CLE) ᐃᑲᕐᕋᑎᒍ ᐊᑐᓂ ᐃᓕᓴᕆᔭᐅᓯᒪᓂᖏᑎᒍ ᐱᓕᕆᓂᐅᔪᑦ. 

ᑐᕌᖓᔪᓂᒃ ᐅᑯᓄᖓ ᑲᔪᓯᔪᑦ ᒪᓕᒐᖅᑎᒍ ᐃᓕᓐᓂᐊᕐᓂᖅ (CLE) ᐱᓕᕆᓂᖏᓐᓂ, ᐱᓕᕆᖃᑎᖃᓕᓚᐅᕋᒃᑕ 

ᐃᑲᔪᖅᓱᐃᔨᑦ ᑲᑐᔾᔨᖃᑎᒋᖏᓐᓂᒃ ᐱᔭᐅᑎᑦᑎᖁᓪᓗᑕ ᐱᔪᓐᓇᖅᓯᑎᑕᐅᓗᑎᒃ ᐋᖅᑭᒃᓱᖅᓯᒪᕙᒌᖅᑐᓂᒃ 

ᑎᑎᖅᑕᐅᓯᒪᔪᓂᒃ ᖃᕋᑕᐅᔭᒃᑯᑦ ᑲᔪᓯᔪᑦ ᒪᓕᒐᖅᑎᒍ ᐃᓕᓐᓂᐊᕐᓂᖅ ᐃᓕᓐᓂᐊᕈᑎᓂᒃ ᓂᕈᐊᖅᑕᐅᓯᒪᔪᓂᒃ 

ᑕᒫᓂᒥᐅᑕᕐᓄᑦ ᐃᖃᒃᑐᖅᑕᐅᕕᓕᕆᔨᓄᑦ ᑕᒪᓐᓇᐅᑎᓪᓗᒍ ᓄᕙᒡᔪᐊᕐᓇᖅ-19 ᐃᓗᓕᖏᑦ 

ᐊᒻᒪᓗ ᖃᓄᑐᐃᓐᓈᕈᓐᓇᖅᑎᑦᑎᓪᓗᑕ ᑖᒃᑯᓇᓂ ᑲᔪᓯᔪᑦ ᒪᓕᒐᖅᑎᒍ ᐃᓕᓐᓂᐊᕐᓂᕐᒧᑦ ᐊᑐᐊᒐᕐᒥ 

ᐱᔭᐅᓯᒪᖁᔭᐅᔪᓂᒃ ᐱᔪᓐᓇᖅᑎᑕᐅᖁᓪᓗᒋᑦ ᐊᒃᓲᓂᖅᓴᖅ ᐃᓕᓴᕆᔭᐅᓯᒪᓕᕐᓗᑎᒃ ᑲᔪᓯᔪᑦ ᒪᓕᒐᖅᑎᒍ 

ᐃᓕᓐᓂᐊᕐᓂᖅ ᐃᑲᕐᕋᖏᑦ ᓇᒻᒥᓂᖅ ᐃᓕᓴᔾᔪᑎᓕᕆᓗᑎᒃ ᐊᒻᒪᓗ ᑲᑎᑕᐅᓯᒪᓗᑎᒃ ᐃᓕᓴᔾᔪᑎᓕᕆᓗᑎᒃ. 

▪ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᐃᖃᓇᐃᔭᖅᑎᑦ ᐊᒻᒪᓗ ᐅᕙᖓ ᓱᕐᕋᒃᓯᒪᖏᓚᒍᑦ 

ᐱᓕᕆᑦᑎᐊᕈᒪᓪᓗᑕ ᐱᓕᕆᑦᑎᐊᕐᓂᖅᐹᕆᒍᓐᓇᕐᓂᑦᑎᓐᓂ ᑭᐅᔪᓐᓇᖁᓪᓗᑕ ᐃᒻᒥᓂᖅᓱᖅᑐᓄᑦ 

ᑐᒃᓯᕋᐅᑎᖏᓐᓂᒃ ᐃᓚᒋᔭᐅᔪᖁᑎᑦᑕ ᐊᒻᒪᓗ ᓄᑖᓂᒃ ᑐᒃᓯᕋᐅᑎᓂᒃ ᑕᐃᑯᓂᖓ ᐱᖃᓯᐅᔾᔨᔪᓂᒃ 

ᑕᕝᕗᖓᑦᑕᐅᑎᒋ ᐃᑲᔪᖅᑕᐅᒋᐊᖃᕐᓗᑎᒃ ᒪᑯᓄᖓ ᐊᔾᔨᒌᖏᑦᑐᓄᑦ ᖃᕋᑕᐅᔭᒃᑯᑦ ᐱᔭᐅᒍᓐᓇᖅᑐᓂᒃ ᒫᓐᓇ 

ᐊᑐᐃᓐᓇᐅᓕᖅᑐᓂᒃ ᐃᑭᐊᕿᕕᒃᑯᑦ. ᐅᒡᒍᐊᕐᓇᖅᑐᒐᓗᐊᖅ, ᑕᒪᓐᓇ ᐊᕐᕌᒍ ᖃᐅᔨᔾᔪᑕᐅᓯᒪᓕᕐᒪᑦ 

ᐅᖃᐅᓯᒃᓴᖃᕐᕕᐅᓂᖅᓴᐅᓕᕐᓗᑎᒃ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᖃᓇᐃᔭᖅᑎᖏᑦ ᐱᑦᑎᐊᓇᑎᒃ 

ᐅᕝᕙᓗᓂᑦ ᐃᒃᐱᒍᓱᑦᑎᐊᕐᓇᑎᒃ. ᖃᐅᔨᑎᑦᑎᒍᑎ ᐃᖃᓇᐃᔭᖅᑎᓚᕆᓐᓄᑦ ᑐᕌᖓᔪᓂᒃ ᑐᓴᐅᒪᖃᑎᒋᓂᕐᒧᑦ 

ᐋᖅᑭᒃᑕᐅᓯᒪᓕᕐᒪᑦ ᐃᖃᐅᒪᖁᓪᓗᒋᑦ ᐃᓚᒋᔭᐅᔪᖁᑎᕗᑦ ᐱᓕᕆᔭᕆᐊᖃᕐᓂᖏᓐᓂᒃ ᐅᑯᑎᒎᓇ 

https://www.lawsociety.nu.ca/sites/default/files/AGM/Notice%20to%20the%20Profession%20-%20Civility%20to%20LSN%20Staff%20_%20Social%20Media%20and%20PR%20FInal%20(V2).pdf

ᒪᓕᒃᑕᐅᖁᔭᐅᔪᒃᑯᑦ 7.2-4 ᑐᓴᐅᒪᖃᑎᒋᒍᑎᒃᑯᑦ ᒪᓕᒃᑕᐅᔭᕆᐊᓕᒃᑯᑦ ᐃᖃᓇᐃᔭᖅᑎᓚᕆᑦ 

ᐱᓕᕆᒋᓂᕆᒋᐊᓕᖏᓐᓂ. ᑐᓴᖅᑎᑦᑎᒍᑎ ᐱᔭᐅᑎᑦᑎᖃᓯᐅᔾᔨᒻᒪᑦ ᐊᔪᕆᒃᓯᐅᔾᔨᓯᒪᔪᓂᒃ ᒪᑯᓇᓂ 

ᐃᓅᖃᑎᒋᓄᑦ ᐱᓕᕆᖃᑎᒋᒍᑎᓂ ᐊᒻᒪᓗ ᐃᖃᓇᐃᔭᖅᑎᓚᕆᒻᒧᑦ ᑲᒪᒋᔭᕆᔭᐅᔪᓂ. 

▪ ᒪᑐᐃᖓᐃᓐᓇᖅᑐᖅ ᐃᓯᕐᕕᕗᑦ ᐊᑐᐊᒐᓂ ᒪᑐᐃᖓᐃᓐᓇᓚᐅᕐᒪᑦ, ᐱᒍᓐᓇᖅᑎᑕᐅᓪᓗᑎᒃ ᑭᒃᑯᓕᒫᑦ 

ᐱᔭᕆᐊᖃᒃᑐᑦ ᑐᓴᐅᒪᔾᔪᑎᒃᓴᓂᒃ ᐅᕝᕙᓗᓂᑦ ᐃᑲᔪᖅᑕᐅᒍᒪᔪᓄᑦ ᓇᓂᓯᒐᓱᐊᕈᓐᓇᕐᓗᑎᒃ ᐱᓕᕆᔾᔪᑎᒥ, 

ᐃᓚᒋᔭᐅᓪᓗᑎᒃ ᐃᓐᓇᒻᒪᕇᑦ, ᑐᙵᓱᒃᑎᑕᐅᖁᓪᓗᒋᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) 

ᐃᖃᓇᐃᔭᖅᑎᖏᓐᓄᑦ ᐊᒻᒪᓗ ᐅᕙᓐᓄᑦ. ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᑲᔪᓯᒻᒪᑕ 

ᐱᔭᐅᑎᑦᑎᖃᑦᑕᐃᓐᓇᕐᓗᑎᒃ ᐱᔨᔅᓯᕈᑎᒥᓐᓂᒃ ᖃᓪᓗᓈᑎᑐᑦ, ᐃᓄᒃᑎᑑᖓᔪᓂᒃ ᐊᒻᒪᓗ ᐅᐃᕖᑎᑑᖓᔪᓂᒃ. 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᐱᓕᕆᓇᓱᐊᕐᓂᖏᑦ ᖃᐅᔨᒪᓕᖅᑎᑦᑎᒍᒪᓪᓗᑎᒃ ᐊᕐᕌᒍᓂ 

ᐱᓕᕆᖁᔭᐅᔪᑎᖏᓐᓂ ᐊᒻᒪᓗ ᐋᖅᑭᒃᓯᖁᓪᓗᒋᑦ ᐃᖃᓴᐃᔭᖃᑎᒋᒃᑐᓂᒃ ᐅᖃᕐᕕᒃᓴᐅᔪᓂᒃ, ᐃᓚᒋᔭᐅᓗᑎᒃ 

ᒪᓕᒐᖅᑎᒎᖏᑦᑐᑦ ᐃᖃᓇᐃᔭᕐᕕᖁᑎᑦ, ᓇᓗᓇᐃᖅᑕᐅᓯᒪᒻᒪᑦ ᐱᐅᓈᖅᓯᒪᓂᖓᓂᒃ ᐊᒥᓲᓂᖅᓴᐅᓕᕐᓂᖏᓐᓄᑦ 

ᐅᖄᓚᖃᑦᑕᖅᑐᑦ ᓇᓪᓕᐊᓐᓂᑐᐃᓐᓇᖅ ᓄᓇᓕᓐᓂᒃ. 

▪ ᒪᑯᓇᓂ ᐱᔪᓐᓇᖅᓯᓂᖅ ᐃᖃᒃᑐᐃᒍᔾᔭᐅᓂᕐᒥᒃ ᑎᑎᕋᒃᓯᒪᔪᑯᕕᒃ: 

- Prevention of Sexual Harassment and Harassment in the Workplace 

(ᐊᑐᖅᑕᐅᑎᑦᑎᑦᑕᐃᓕᒪᓂᖅ ᐃᒃᑎᒎᕐᓂᕐᒧᑦ ᐸᒡᕕᓴᒃᑕᐅᓂᕐᒥᒃ ᐊᒻᒪᓗ ᐸᒡᕕᓴᒃᑕᐅᓂᕐᒥᒃ 

ᐃᖃᓇᐃᔭᕐᕕᒻᒦᓪᓗᓂ) (2019-2024): 

ᐅᑦᑐᐱᕆ 23 ᐊᒻᒪᓗ 24, ᐊᔪᕈᓐᓃᖅᓴᑎᑦᑎᓂᖅ ᐱᖁᔭᖅᑎᒍ ᐊᒻᒪᓗ ᐅᓇᐅᓕᕐᒥᓗᓂ 

ᖁᐊᖅᓲᖅᓯᒪᓗᐊᕐᓂᕐᒥᒃ−ᖃᐅᔨᒪᑎᑕᐅᓗᑎᒃ ᑲᑎᒪᓯᓐᓈᕈᑎᖃᕐᓂᖅ ᐱᔭᐅᑎᑕᐅᓚᖅᐳᑦ ᐃᓚᒃᑰᖓᓗᓂ 

ᐃᓚᒋᔭᐅᔪᒧᑦ ᐊᑎᔅᓴ ᐅ’ᑎᐅᓪ ᐊᒻᒪᓗ ᐃᓕᓐᓂᐊᐹ ᐱᓕᕆᒍᓐᓇᑦᑎᐊᕐᓂᐅᒧᓂᒃ ᐱᕙᓪᓕᐊᑎᑦᑎᕕᒻᒥ 

(ISDC). ᐊᔪᕈᓐᓃᖅᓴᑎᑦᑎᓂᖅ ᐊᒻᒪᓗ ᑲᑎᒪᓯᓐᓈᕐᓂᖅ ᐱᒋᐊᓕᕈᑕᐅᓚᐅᕐᒪᑦ ᓄᓇᓕᓐᓄᑦ 

ᓂᐅᕈᖃᑦᑕᕐᓂᕐᒥᒃ. ᑕᕝᕗᖓ ᐃᓱᐋᓄᑦ, ᖁᔭᓕᔪᒪᒐᒪ ᐃᓚᒋᔭᐅᔪᖁᑎᑦᑎᓐᓂᒃ ᐃᖃᓇᐃᔭᖅᑐᓄᑦ 

ᒪᓕᒐᖅᑎᒍ ᐱᔨᔅᓯᕈᑎ ᑲᑎᒪᔨᖏᓐᓂ ᓄᓇᕗᑦ ᑕᐃᒃᑯᓂᖓ ᐃᓚᐅᓕᕈᓐᓇᓚᐅᖅᑐᓄᑦ 

ᐃᖃᓇᐃᔭᖅᑎᖁᑎᑦᑎᓐᓄᑦ ᐱᓕᕆᖃᑎᒋᒃᑐᓄᑦ ᑖᔅᓱᒪᓂ ᓯᕗᓪᓕᖅᐹᒥ ᐱᓕᕆᒋᐊᓕᕐᓂᑦᑎᓐᓂ 

ᓄᓇᓕᓐᓄᑦ ᓂᐅᕈᖃᑦᑕᖅᑎᓪᓗᑕ ᐱᔭᐅᑎᑦᑎᒐᓱᐊᖅᑎᓪᓗᑕ ᐃᓄᓕᒪᓄᑦ ᒪᓕᒐᖅᑎᒍ ᐃᓕᓐᓂᐊᕈᑎᓂᒃ 

ᐊᒻᒪᓗ ᑐᓴᐅᒪᔪᑎᒃᓴᓂᒃ ᑲᑎᒪᓯᓐᓈᕈᑎᖃᒃᑎᓪᓗᑕ ᐊᒻᒪᓗ ᐱᔭᐅᑎᑦᑎᓗᑕ ᓇᐃᓈᕈᑎᖏᓐᓂᒃ 

ᐱᕙᓪᓕᕈᑕᐅᒍᓐᓇᖁᓪᓗᒍ ᐅᖃᐅᔾᔨᒋᐊᕈᑎ. ᐃᓕᒃᑲᓐᓂᕐᓗᑎᑦ ᑕᒪᑐᒥᖓ ᓴᓇᔭᒃᓴᒥᒃ ᐃᓚᒋᔭᐅᓗᓂ 

ᐱᓕᕆᒋᐊᕈᑎᒃᓴᖅ ᐋᖅᑭᒃᓱᖅᑕᐅᓚᐅᖅᑐᖅ ᐅᕙᒍᑦ ᓴᓇᔭᒃᓴᒧᑦ ᐱᓕᕆᖃᑎᒋᓂᒃ ᒪᓕᒃᑎᑕᐅᓪᓗᑎᒃ 

ᐃᓄᐃᑦ ᐃᓅᖃᑎᒋᓂ ᐱᕕᐊᕐᓇᖅᑐᖁᑎᒋᔭᐅᔪᓄᑦ ᐊᒻᒪᓗ ᐅᑯᑎᒎᓇ ᐱᓕᕆᖃᑎᒌᑦᑕ ᐅᖃᓕᒫᒐᑦ 

ᐱᕙᓪᓕᐊᔪᓕᕆᔾᔪᑎᓂ. 

- Access to Justice for Family Violence in Nunavut: A Research Project & Awareness 

Campaign (ᐱᔪᓐᓇᖅᓯᓂᖅ ᐃᖃᒃᑐᐃᒍᔾᔭᐅᓂᕐᒥᒃ ᐃᓚᒌᒃᑐᓄᑦ ᐱᑦᑎᐊᖅᑕᐅᖃᑦᑕᙱᑦᑐᑦ ᓄᓇᕗᒻᒥ: 

ᖃᐅᔨᓴᐃᓂᐅᓪᓗᓂ ᐱᓕᕆᐊᖑᔪᖅ ᐊᒻᒪᓗ ᐅᔾᔨᕈᓱᓕᖅᑎᑦᓯᒋᐊᕈᑎᐅᓪᓗᑎᒃ) (2018-2021). 

ᓴᓇᔭᒃᓴᐅᑉ ᐱᔭᐅᑎᑕᐅᒍᓐᓇᕐᓂᖓ ᐃᓱᓕᓚᐅᕐᒪᑦ ᐊᓂᒍᓚᐅᖅᑐᒥ ᐅᐱᕐᖔᒥ 

ᐅᐸᒃᑕᐅᑦᑎᐊᖃᑦᑕᓚᐅᖅᑐᓄᑦ ᒫᔾᔨ 8 ᐅᔾᔨᕈᓱᓕᖅᑎᑦᑎᓂᕐᒧᑦ ᖃᓄᐃᓕᐅᑲᑕᖕᓂᖅ ᐱᒋᐊᖅᑎᑕᐅᔪᒧᑦ 

https://www.lawsociety.nu.ca/en/news/lsn-virtual-pd-events-oct-23-24-prevention-workplace-harassment-and-violence?language_content_entity=en
https://www.lawsociety.nu.ca/en/prevention-harassment-resources
https://www.lawsociety.nu.ca/en/piliriqatigiitta-newsletter
https://www.lawsociety.nu.ca/en/piliriqatigiitta-newsletter
https://www.lawsociety.nu.ca/en/awareness-campaign

ᐃᖃᓗᓐᓂ ᐊᒻᒪᓗ ᐃᖃᓗᒃᑑᑦᑎᐊᕐᒥ. ᐱᒋᐊᖅᑎᑕᐅᓂᖅ ᒪᓕᒃᑕᐅᓚᐅᕐᒪᑦ ᐃᓄᓕᒫᓂᒃ ᖃᐅᔨᓴᖅᓯᓂᕐᒧᑦ 

ᐋᓐᓂᖅᑕᐅᓯᒪᔪᓂᒃ ᒪᒥᓴᐃᔨᓄᑦ ᐱᓕᕆᒍᒪᓕᖅᑎᑕᐅᓪᓗᑎᒃ ᐅᖃᓪᓚᒋᐊᓕᕐᓂᖓᓄᑦ ᑐᑭᒧᐊᒃᑎᑦᑎᔨ 

ᕈᒪᓂ ᒪᒃᑭᒃ ᐃᓚᒋᔭᐅᓕᓚᐅᖅᑐᒧᑦ ᐅᕙᑦᑎᓐᓄᑦ ᑕᐅᕙᖓᑦ ᐋᑐᕚᒥᑦ. ᐃᖃᓇᐃᔭᖑᔪᖅ ᑲᔪᓯᒻᒪᑦ 

ᑕᒪᒃᑭᖏᓐᓂ ᒐᕙᒪᒃᑯᓂ ᐊᒻᒪᓗ ᒐᕙᒪᐅᖏᑦᑐᓂ ᐃᖃᓇᐃᔭᕐᕕᓐᓂ ᐃᓚᖃᕐᓗᓂᓗ 

ᓯᐊᒻᒪᖅᑎᑕᐅᓂᖏᓐᓂᒃ ᐱᓕᕆᔾᔪᑎᒃᓴᐃᑦ ᐋᖅᑭᒃᓱᖅᑕᐅᓯᒪᔪᖅ ᐊᑐᖅᑎᑦᑎᑕᐃᓕᒪᒍᑕᐅᓗᓂ ᐃᓚᒌᓂ 

ᐋᓐᓂᖅᓯᕆᓂᕐᒥᒃ ᓄᓇᕗᒻᒥ ᐃᑲᔪᖅᑕᐅᖁᓪᓗᒋᑦ ᐅᖃᒃᑕᐃᓕᒪᔪᓐᓃᕐᓗᑎᒃ. ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᐃᓕᓴᖅᓯᒻᒪᑕ ᐊᔾᔨᐅᖏᓐᓂᖏᓐᓂᒃ ᐱᓕᕆᖃᑎᒌᓐᓂᐅᔪᑦ 

ᐋᖅᑭᒃᓱᖅᑕᐅᓯᒪᓂᖏᓐᓂᑦ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ (ᐸᐅᒃᑑᑎᑦ) ᐊᒻᒪᓗ 

ᖁᕕᐊᓱᖃᑎᒋᒍᑎᖃᕐᓂᖅ ᐋᖅᑭᒃᑕᐅᓯᒪᔪᖅ ᓴᓇᔭᒃᓴᖁᑎᒧᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᓂᑦ. 

ᐱᓯᒪᓐᓂᖏᒃᑯᑦᑎᒍ ᖃᐅᔨᒪᓂᕆᔭᖏᑦ ᐊᒻᒪᓗ ᐱᓕᕆᑦᑎᐊᕈᓐᓇᕐᓂᖏᑦ ᑖᔅᓱᒪᓂ ᖃᓕᕇᓕᖅᓯᒪᔪᓂ 

ᐅᖃᓪᓚᐅᑕᐅᔪᒥ, ᓴᓇᔭᒃᓴᖅ ᓴᖅᑭᒃᑲᔭᓚᐅᖏᒻᒪᑦ ᓇᓕᒨᑎᓕᕐᓗᓂ ᐱᓕᕆᔾᔪᑕᐅᓪᓗᐊᑕᓱᒧᑦ ᐊᒻᒪᓗ 

ᐊᑐᕈᓐᓇᑦᑎᐊᕐᓂᖏᑦ ᐃᑲᔪᖅᓱᐃᒍᑎᑦ ᐊᕐᓇᓄᑦ ᐊᒻᒪᓗ ᓱᕈᓯᕐᓄᑦ ᓄᓇᕗᒻᒥᑦᑐᓄᑦ ᑕᐃᒃᑯᓄᖓ 

ᐊᒃᑐᖅᑕᐅᓯᒪᔪᓄᑦ ᐃᓚᒌᓂ ᐋᓐᓂᖅᓯᕆᔪᖃᓂᖓᓂ. ᓇᖏᖃᑎᒌᒃᑐᑦ – ᐅᖃᒃᑕᐃᓕᒍᓐᓃᓚᐅᖅᑕ. 

ᑭᖑᓪᓕᖅᐹᒥᒃ ᑭᓯᐊᓂ ᐊᑑᑎᖃᑦᑎᐊᕐᓗᓂ, ᐃᕿᓪᓗᒍ ᖁᔭᓐᓇᒦᖅᑕᕋ ᓴᓇᔭᒃᓴᒥ ᐱᓕᕆᖃᑎᒋᑦ 

ᐸᐅᒃᑑᑎᒃᑯᓐᓃᖓᖅᑐᑦ, ᑕᒪᕐᒥᒃ ᓯᕗᓕᖅᑏᑦ ᐊᒻᒪᓗ ᐃᖃᓇᐃᔭᖅᑎᑦ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᓄᓇᕘᒥ (LSN) ᐃᓚᒋᔭᐅᔪᑦ ᐊᒻᒪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᓴᓇᔭᒃᓴᒥᒃ ᐊᐅᓚᑦᑎᔨᑦ, 

ᑕᐃᐊᓐ ᕋᔪᕐᔅ, ᐊᑏ−ᒎ ᑕᑯᒃᓴᑎᒍᑦ ᓯᐊᒻᒪᖅᑎᑦᓯᓂᖅ ᐊᒻᒪᓗ ᑲᑎᑑᑦ, ᐊᒻᒪᓗ ᐃᓕᓐᓂᐊᐹ 

ᐱᓕᕆᒍᓐᓇᑦᑎᐊᕐᓂᐅᒧᓂᒃ ᐱᕙᓪᓕᐊᑎᑦᑎᕕᒻᒥ (ISDC). ᐱᓕᕆᒍᒪᑦᑎᐊᕐᓂᖏᑦ ᐃᑲᔪᑦᑎᐊᖅᓯᒪᒻᒪᑕ 

ᐅᕙᓐᓂᒃ. 

▪ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᑕᑎᖃᕐᒪᑕ ᐊᒥᓱᑲᓪᓚᓐᓂᒃ ᐱᓕᕆᒍᒪᑦᑎᐊᖅᑐᓂᒃ 

ᐃᑲᔪᕈᒪᔪᓂᒃ ᐱᔭᐅᑎᑦᑎᓗᑎᒃ ᖃᐅᔨᒪᓂᕐᒥᓐᓂᒃ ᐊᒻᒪᓗ ᐃᖃᓇᐃᔭᕈᓐᓇᑦᑎᐊᕐᓂᕐᒥᓐᓂᒃ ᐃᑲᔪᕋᓱᐊᕐᓗᑎᒃ 

ᐅᕙᑦᑎᓂᒃ ᐊᑐᕈᓐᓇᖅᓯᖁᓪᓗᑕ ᐱᓕᕆᖁᔭᐅᒍᑎᑦᑎᓐᓂᒃ. ᐃᓚᒋᔭᐅᒃᑲᓐᓂᕐᓗᓂ ᐱᑕᖃᕆᐊᖃᓪᓚᕆᒃᑐᒧᑦ 

ᐃᖃᓇᐃᔭᖑᕙᓪᓕᐊᓕᖅᑐᒧᑦ ᐃᒃᓯᕙᐅᑕᕆᔭᐅᔪᓄᑦ ᐊᒻᒪᓗ ᐃᓚᒋᔭᐅᔪᓄᑦ ᑲᑎᒪᔨᕋᓛᖁᑎᒋᔭᐅᔪᓄᑦ, 

ᐊᒥᓱᑲᓪᓚᐃᑦ ᐃᓚᒋᔭᐅᔪᑦ ᑲᔪᓯᒻᒪᑕ ᐱᓕᕆᓇᓱᖔᑲᐃᓐᓇᕐᓗᑎᒃ ᐱᕕᒃᓴᒥᓂᒃ ᑭᒡᒐᖅᑐᐃᒍᒪᓗᑎᒃ 

ᐱᓕᕆᔪᓐᓇᕐᓂᖃᕐᕕᒋᔭᑦᑎᓐᓂ ᐊᒻᒪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᐊᔾᔨᒌᖏᑦᑐᓂ 

ᐃᖃᓇᐃᔭᕐᓂᕆᒍᓐᓇᖅᑕᒥᓐᓂᒃ:  

 

- ᒍᓗᐊᕆᐊ ᓴᖕ ᐊᒻᒪᓗ ᕕᒃᑐᐊᕆᐊ ᐱᕐᕇ, ᑭᒡᒐᖅᑐᐃᔨᐅᖃᑕᐅᔪᒃ ᐱᔪᓐᓇᖅᓯᓂᖅ 

ᐃᖃᒃᑐᐃᒍᔾᔭᐅᓂᕐᒥᒃ ᑎᑎᕋᒃᓯᒪᔪᒃᑯᕕᒻᒥᒃ ᐃᓚᒋᔭᐅᓪᓗᓂ ᑲᓇᑕᓕᒫᒥ ᐱᓕᕆᒍᓐᓇᕐᓂᖃᕐᓗᓂ;  

- ᔪᓖ ᕕᐊᑦᐳᐊᕐᑦ, ᑭᒡᒐᖅᑐᐃᔪᖅ ᒪᓕᒐᖅᑎᒍ ᐱᔨᔅᓯᕈᑎᑦ ᑲᑎᒪᔨᖏᓐᓂᒃ ᓄᓇᕗᒻᒥ;  

- ᐹᓪ ᐅᑲᓕᖅ, ᑭᒡᒐᖅᑐᐃᔨ ᑲᑐᔾᔨᖃᑎᒌᖏᑦ ᐱᖁᔭᖅᑎᒍ ᑲᑐᔾᔨᖃᑎᒋᑦ ᑲᓇᑕᒥ (FLSC) ᓱᓕᓂᕐᒥᒃ 

ᐊᒻᒪᓗ ᐊᖏᖃᑎᒌᑦᑎᐊᓕᒃᑲᓐᓂᕐᓂᕐᒥ ᐱᓕᕆᖁᔨᔾᔪᑎ ᐱᓕᕆᒋᐊᖁᔨᓕᕐᒪᑦ ᐅᖃᐅᔾᔨᒋᐊᖅᑎᑦ 

ᑲᑎᒪᔨᕋᓛᖏᓐᓂᒃ; ᐊᒻᒪᓗ  

- ᓴᐅᕋ ᓴᐃᕗᕐᑦ, ᑲᑎᒪᔨᓂᑦ ᐃᓚᒋᔭᐅᔪᖅ ᑲᑐᔾᔨᖃᑎᒌᖏᑦ ᐱᖁᔭᖅᑎᒍ ᑲᑐᔾᔨᖃᑎᒋᑦ ᑲᓇᑕᒥ (FLSC). 

https://www.lawsociety.nu.ca/en/family-violence-prevention-resources
https://www.lawsociety.nu.ca/en/advisory-committee

▪ ᐃᖃᓇᐅᔭᕐᕕᒻᒥ ᐊᖓᔪᖄᖑᓂᓐᓄᑦ ᐊᐅᓚᑦᓯᔨᒻᒪᕆᒃ (CEO), ᐱᓕᕆᒍᒪᑦᑎᐊᕋᒪ ᐱᔭᐅᑎᑦᑎᒍᒪᓪᓗᖓ 

ᐃᖃᓇᐃᔭᕐᕕᒻᒥ ᓇᔪᒐᕆᔭᐅᔪᒥ ᐱᕕᖃᒃᑎᑦᑎᒍᒪᓪᓗᖓ ᐱᓕᕆᒋᐊᕈᓐᓇᕐᓗᑎᒃ 

ᐃᖃᓇᐃᔭᕐᓗᑎᒃ−ᐊᔪᕈᓐᓃᖅᓴᖁᓪᓗᒋᑦ ᐊᒻᒪᓗ ᖃᓄᑐᐃᓐᓈᕈᓐᓇᕐᓗᑎᒃ ᑕᒪᕐᒥᒃ ᐃᑲᔪᕈᓐᓇᖅᑐᑦ 

ᖃᓄᐃᓗᒍᑎᖃᖏᓪᓗᓂ, ᐱᐅᓗᓂ ᐊᒻᒪᓗ ᐃᒃᐱᒍᓱᑦᑎᐊᕐᓗᓂ ᓇᔪᒐᕆᔭᐅᔪᖅ. ᖁᔭᓕᑦᑎᐊᖅᑐᖓ 

ᐱᓕᕆᒍᒪᑦᑎᐊᖅᑐᓂᒃ ᐃᖃᓇᐃᔭᖅᑎᓂᒃ ᑖᒃᑯᓂᖓ ᐃᖃᓇᐃᔭᓕᖅᑐᓂᒃ ᐊᒻᒪᓗ ᐱᒻᒪᕆᐅᓗᑎᒃ 

ᐃᖃᓇᐃᔭᖅᑐᓂᒃ ᐊᒡᓚᒡᕕᑦᑎᓐᓂᒃ ᑐᙵᓇᖅᓯᑎᑦᑎᔪᓂᒃ ᓇᔪᕆᐊᖏᑕ. 

 

ᖁᕕᐊᓇᑦᑎᐊᓚᐅᖅᑐᖅ ᐃᑲᔪᐸᓪᓗᒋᑦ 2020-21 ᐊᖓᔪᖃᐅᑎᓂ ᐃᓚᒋᔭᐅᔪᑦ. ᖁᔭᓕᑦᑎᐊᖅᑐᖓ ᐃᑲᔪᖅᓱᐃᓂᖏᓐᓂᒃ 

ᐊᑐᕐᓂᓕᒫᖓᓂ ᐊᕐᕌᒍ. 

 

2020 ᓇᓗᓇᐃᖅᓯᓚᐅᕐᒪᑦ ᖁᓕᓂᒃ ᐊᕐᕌᒍᓂᑦ ᐱᔨᑦᓯᕐᓂᐅᔪᓂᒃ ᐃᓚᒋᓗᒋᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ. 

ᓱᕐᕋᒃᓯᒪᖏᓚᖓᑦ ᖁᔭᓕᓯᒪᓂᕐᓂ ᐱᓕᕆᒋᐊᕐᕕᒃᓴᖃᕐᓂᓐᓄᑦ, ᐊᒻᒪᓗ ᑲᔪᖏᑦᑎᐊᖅᐳᖓ ᑲᔪᓯᓂᕐᒥᒃ 

ᐱᕙᓪᓕᐊᑎᑦᑎᓂᕐᒥᒃ ᐊᒻᒪᓗ ᐊᑐᓕᖅᑎᑦᑎᓗᖓ ᐊᒥᓱᓂᒃ ᐱᓕᕆᒋᐊᓕᕈᑎᓂᒃ ᑕᐃᒃᑯᓂᖓ 

ᐱᕙᓪᓕᐊᑦᑎᐊᕈᓐᓇᕋᔭᓚᐅᖏᑦᑐᓂᒃ ᐃᑲᔪᖅᑕᐅᖏᑉᐸᑕ ᓯᕗᓕᖅᑎᑦᑎᓐᓄᑦ ᐊᒻᒪᓗ ᐃᓚᒋᔭᐅᔪᓄᑦ. 

 

ᐃᑭᐱᒋᔭᐅᔅᓯᐊᕐᓗᑎᒃ ᑐᓂᔭᐅᔪᑦ, 

 

 


